
Aktuelnosti 

1. Institucionalno urušavanje!? 
2. Ko je odgovoran ako niko nije 

odgovoran? 

3. Izgradnja kompleksa „Musala“ 
 
Ukoliko želite da se prijavite za 
primanje ovog biltena možete to  
učiniti tako što ćete poslati  e-mail na 
sljedeću adresu: 
fuad.sisic@opcina-tesanj.ba             
Molimo vas da ovaj elektronski bilten 
proslijedite svim zainteresiranim u 
našoj općini. 
Ukoliko želite da objavite neke od 
vaših novosti, iskoristite elektronski 
bilten općinskog načelnika, koji je brz, 
efikasan i besplatan način 
komuniciranja sa javnošću.  
Sa zadovoljstvom očekujem vaše 
komentare, sugestije i primjedbe. 
 
 

Molim da ne prinatate ovaj 
sadržaj. Za svaki nepotrebno 
odštampan papir mora se bez 
potrebe oboriti drvo koje raste! 

 

 
 

 
 

 
 

 

INSTITUCIONALNO URUŠAVANJE!? 
 

Ima li smisla istrajavati? 
 

Da li je mudro istrajavati na nečemu što je ispravno ako 

većina to ne želi? Svi podržavaju institucionalno jačanje i 

djelovanje, riječi kojima se iskazuje ovakav pristup su puna 

usta svih koji o tome govore. Ali praktično djelovanje nije 

takvo, čak naprotiv, dijametralno suprotno. Uloga političkih 

stranaka u višestranačkom demokratskom društvu je poznata, 

njihova uloga i značaj su nužni i neizbježni. Svrha postojanja 

političkih stranaka nije borba za vlast, borba za vlast je samo 

alat, sredstvo kojim političke stranke dobivaju povjerenje 

graĎana da preuzmu vlast. Svrha postojanja političkih stranaka 

se realizira ulaskom njihovih predstavnika u parlament, vijeće, 

vladu ili izvršnu vlast. Svrha postojanja bi se mogla definisati 

kao učiniti život građanima lakšim, ili brži razvoj zajednice, 

ili slične definicije. 

Političke stranke u izbornom procesu daju obećanja i 

kandiduju svoje članove za važne dužnosti. Članovi političkih 

stranaka kao izabrani ili imenovani dužnosnici se onda zalažu 

da izborna obećanja i stranačke političke platforme zauzmu 

što veći prostor u zakonskim rješenjima, službenim 

institucionalnim politikama, strategijama, procedurama i 

prioritetima. Naše višestranačko političko sazrijevanje traje, i 

može se kazati da je to proces koji će trajati i dalje. Pitanje je 

da li imamo pozitivan trend, ili se radi o naizmjeničnim 

pojavama uspona i padova, ili čak imamo negativnu 

tendenciju. 

Iako će se teško postići visok stepen saglasnosti oko bilo koje 

ocjene, mišljenja sam da nemamo pozitivan trend. U situaciji 

kada institucije nisu dovoljno ojačale da bi graĎani imali 

povjerenje, u situaciji kada se javno promovira sve što je loše 

a vrlo malo ono što je dobro, graĎani se okreću pojedincima i 

grupama tražeći rješenje za svoje probleme. Pojedinci i grupe 

u želji da riješe te probleme (bez obzira kakav je njihov interes  

u tome), svojim djelovanjem slabe institucije i one dalje gube na 

vjerodostojnosti i ugledu. Na ovaj način se rješavaju neki 

problemi, uglavnom pojedinačni, mikro-lokalni i gubi snaga na 

rješavanju zajedničkih pitanja. 

Da li se može to promijeniti, i kada bi se moglo to dogoditi? Na 

ovo pitanje je ne samo teško odgovoriti, nego bi sam odgovor 

bio previše hrabar ma kakav on bio. Sudionici ovog procesa će 

se mijenjati, sasvim sigurno, što borbom unutar političkih 

stranaka a što voljom graĎana, ali ostaje kolektivna svijest i 

primjeri iz naše prakse koji nas ne guraju naprijed, nego nas 

vuku nazad. Mogu li lideri političkih stranaka i njihova 

rukovodstva ovo pitanje postaviti pred sebe? Imaju li snage pod 

pritiskom stalnog izbornog procesa i trke za glasovima (svake 

druge godine) podvući crtu i kazati: institucije i procedure su 

iznad naše borbe za glasove! 
Ne mislim da pravim štetu Stranci demokratske akcije, čiji sam 

kandidat bio na posljednjim lokalnim izborima, i čiji sam član, 

kada dajem prednost institucionalnim odnosima i procedurama u 

odnosu na stranačku kolegijalnost. Naprotiv, mislim da je to 

ispravan put koji dugoročno donosi korist zajednici. Moje 

stajalište polazi od toga da je bolje ispravnim putem šepati nego 

pogrešnim galopirati. 

Oni koji ne podržavaju Općinskog načelnika imaju argument 

javnog konflikta Općinskog načelnika i nekih sudionika kojim će 

osuĎivati rad Općinskog načelnika. Ja dajem veliki značaj 

radnom ambijentu, i cijenim da je dobar ambijent uslov 

uspješnog rada. Ali nisam spreman “pognuti glavu” samo radi 

prividnog “mira u kući” ako stvari idu u pogrešnom smjeru. Da 

imam manje iskustva u ovom poslu, možda bi bilo lakše 

prihvatati kompromise. Kompromisi su korisni i potrebni, ali 

pola dijeta nije kompromis iz prostog razloga što pola dijeta ne 

može živjeti. 

Nije teško napraviti jednokratne meĎustranačke političke 

kompromise kojima će se postići jednokratna korist u 

ograničenom području. Ali oni koji to čine treba da znaju da 

uvode nedemokratske prakse, narušavaju procedure i njihova 

borba za vlast postaje sama sebi svrha. To će graĎani prije ili 

kasnije shvatiti, možda će biti kasno, možda ćemo već svi biti 

gubitnici!? Ipak nadati se da neće. Kao što postoji suštinska 

razlika u nadležnostima, ovlaštenjima i odgovornosti izabranih 

predstavnika u skupštinama i vijećima, s jedne strane i nosioca 

izvršne vlasti, s druge strane tako postoji suštinska razlika 

izmeĎu ponašanja političkih stranaka i dužnosnika koje su one 

kandidovale. Može se doimati čudno, ali političke stranke ostaju 

samo na nivou političke volje i ne uzimaju u obzir zakonska 

ograničenja i procedure, dok je ovima drugim to temelj i okvir za 

djelovanje. Ako se to ne razumije, onda se problemi proizvode. 

KO JE ODGOVORAN AKO NIKO NIJE 
ODGOVORAN!? 

 

Visoki predstavnik generaliza!? 
 

 
Dugo godina se očekivalo da Visoki predstavnik reaguje (to je 

i činjeno u jednom kraćem periodu) kada ponašanja političara 

ide u pravcu svjesnog osporavanja Dejtonskog sporazuma. 

Posljednju godinu dana je svima jasno da od toga nema ništa, 

a g-din Valentin Inzko nam sada to i otvoreno poručuje: 

„MeĎutim, istovremeno, nisam odgovoran za ponašanje 

političara koji svjesno osporavaju Dejton“. Na prvi pogled ova 

konstatacija djeluje logično, ali ona je istovremeno i poruka: 

oni koji žele rušiti Dejtonski sporazum na štetu Bosne i 

Hercegovine mogu to do mile volje činiti, jer za takvo 

ponašanje Visoki predstavnik nema više nikakve 

odgovornosti. Ako je to tako, pitanje je kakvu tu garanciju 

opstanku i integracijama države Bosne i Hercegovine nudi 

meĎunarodna zajednica. Dopustiti da se kreira unutrašnji 

ambijent neodrživosti Bosne i Hercegovine, posmatrajući i 

ukazujući uopćeno kako su za to odgovorni domaći političari, 

sigurno nije dobar način. Ako se pitanje kriminala i korupcije 

može staviti na dušu domaćim političarima u cjelosti, jer ničiji 

lopovluk se ne može pravdati lošim ustavnim rješenjima i 

pasivnošću meĎunarodne zajednice, na isti način 

generalizacija odgovornosti za napredak Bosne i Hercegovine 

na putu ka EU i euroatlanskim integracijama se može staviti 

na dušu Visokom predstavniku, odnosno na dušu onih u čije 

ime radi ovaj posao. Nedostatak političke volje prema državi 

Bosni i Hercegovini se manifestuje na brutalan i necivilizovan 

način, ignorišući osnovna načela demorkatskog svijeta, i to se 

dopušta. Očekivati da su mogući kompromisi na račun države 

Bosne i Hercegovine nije ništa drugo nego gurati Bosnu i 

Hercegovinu u još težu, neodrživu situaciju. 

IZGRADNJA KOMPLEKSA “MUSALA” 
 

Teškoće u saobraćaju 
 

Dobio sam više prigovora od strane graĎana zbog odrona 

trotoara i puta pored gradilišta na izgradnji kompleksa “Musala”. 

Zaista ovaj odron stvara ozbiljne teškoće u komunikaciji, kako 

za vozila tako i za pješake. 

Da li se sve moglo izbjeći, teško je kazati bez ozbiljne stručne 

analize svega što se dogaĎalo u proteklih deset mjeseci na ovom 

gradilištu, ali trebalo bi da je opće poznata činjenica da izgradnju 

kompleksa Musala Općina Tešanj realizira sa partnerskim 

firmama Farex d.o.o. te da Općina Tešanj nema neposrednu 

odgovornost za svaki dogaĎaj tokom gradnje.  Na gradilištu je 

trenutno izvoĎač firma Famus gradnja, ugledna referentna firma 

iz oblasti graĎevinarstva. 

Općina Tešanj je u stalnom kontaktu sa firmom Farex i želim 

istaći apsolutnu kooperativnost investitora u otklanjanju i 

sanaciji svih posljedica. Ipak ima nešto što nije pitanje dobre 

volje i novca, nego tehničko pitanje.  

Prilikom radova došlo je do pojave podzemnih voda koje su 

prouzrokovale osipanje terena, ulegnuće trotoara i jednog dijela 

saobraćajnice. Kada je nužna sanacija uraĎena, dogodilo se to da 

zbot velikih teretnih vozila dolazi do pucanja azbestnih cijevi 

vodovoda koji prolazi ispor trotoara, što je dodatno 

zakomplikovalo situaciju. 

Investitor projekta 

Farex d.o.o. i izvoĎač 

radova Famus gradnja 

d.o.o. su poduzeli 

neophodne radnje na 

sanaciji i obezbjeĎenju 

stabilnosti dijela puta. U 

toku su radovi na 

izgradnji potpornog zida 

koji će u potpunosti 

osigurati sigurnost i stabilnost puta i omugućiti vraćanje u 

prijašnje stanje kako dijela saobraćajnice, tako i trotoara.  

 

 

 

 

 

 

 

 

 

 

RAMAZAN 

MUBAREK! 
 

 

 

 
 

 

 

 

 

 

 

 

 

 

tešanj 

je meni 

jedna vrlovrlo mala scena 

mes cijele jedne bosne 

haiku grad levhali veduta 

brand za neki veći i ljepši svijet 

i za bolju i duševniju mekšu 

okolicu… 

Tahir Mujičić 

 

 Općinski načelnik 

Fuad Šišić 

 


